
PE749.521v01-00

Ceist i gcomhair freagra i scríbhinn E-001630/2023
ar an gCoimisiún
Riail 138
Clare Daly (The Left), Mick Wallace (The Left), Luke Ming Flanagan (The Left), Billy Kelleher 
(Renew), Colm Markey (PPE), Ciarán Cuffe (Verts/ALE), Barry Andrews (Renew)

Ábhar: Idirdhealú in aghaidh múinteoirí (Lettori) ar neamhnáisiúnaigh iad in ollscoileanna 
Iodálacha.

Tionscnaíodh imeacht um shárú INFR(2021)4055 in aghaidh na hIodáile toisc nár cuireadh rialú 
forfheidmithe C-119/04 chun feidhme, an rialú is déanaí as ceithre cinn i ndlíthíocht a théann siar 36 
bliana go dtí an chéad uair a rinneadh cás Allué a tharchur chuig Cúirt Bhreithiúnais an Aontais 
Eorpaigh1.

Le linn na tréimhse sin, cheil rialtas na hIodáile an ceart chun córa comhionainne ar Lettori, agus 
d’fhéadfaí gurb é sin an ceart is tábhachtaí faoi dhlí an chomhphobail, dar leis an gCoimisiún.

Sa tuairim réasúnaithe uaidh an 26 Eanáir 2023, thug an Coimisiún tréimhse dhá mhí don Iodáil chun 
socraíochtaí a íoc de bharr na ndeicheanna de bhlianta de chóir idirdhealaitheach. Tá sé fíorshimplí 
na suimeanna atá dlite do Lettori a ríomh trí fhéachaint ar pharaiméadar íosta taighdeora 
pháirtaimseartha nó ar na paraiméadair níos fabhraí arna bhforordú ag CBAE i gCás C-119/04. 
Déanann an móráireamh náisiúnta a cuireadh isteach leis an gCoimisiún, arb iad ceardchumainn 
Asso.CEI.L agus FLC CGIL, na ceardchumainn is mó san Iodáil a bhí ina bhun, doiciméadú ar 
thairbhithe an rialaithe.

Ar neamhchead don fholáirimh deiridh i dtuairim réasúnaithe an Choimisiúin, rinne rialtas na hIodáile, 
trí Dhlí Foraithne an 4 Bealtaine, reachtaíocht a rith i gcomhair tuilleadh ama chun reachtaíocht 
bhreise a rith ionas gur féidir oibleagáidí Conartha a sháraigh sé le níos mó ná 30 bliain anuas a 
chomhlíonadh, mar dhea.

Toisc nach ndéanann an Dlí Foraithne aon rud go bunúsach seachas fad a chur leis na deicheanna 
de bhlianta de shéanadh an cheartais, an ndéanfaidh an Coimisiún cás um shárú INFR(2021)4055 a 
tharchur chuig an gCúirt Bhreithiúnais láithreach bonn?

1 Cás C-33/88, Allué agus Eilev Università degli studi di Venezia.


